ՏԵՂԵԿԱՆՔ

	«Հողերի  նպատակային նշանակությունը  փոխելու մասին»  ՀՀ կառավարության որոշման նախագծի հիմնավորումը  


	1.
	Անհրաժեշտությունը

	
	«Հողերի  նպատակային նշանակությունը  փոխելու մասին»  Հայաստանի Հանրապետության կառավարության որոշման անհրաժեշտությունը պայմանավորված է  քաղաքացու սեփականությունը համարվող գյուղատնտեսական նշանակության վարելահողերից 0.9635 հեկտար նպատակային նշանակության փոփոխությամբ` գյուղատնտեսական արտադրական օբյեկտի` ջերմատան կառուցման համար:



	2.
	Ընթացիկ վիճակը և խնդիրները

	
	ՀՀ Կոտայքի մարզի Ձորաղբյուրի գյուղական համայնքը գլխավոր հատակագիծ կամ գոտիավորման  և օգտագործման սխեմա չունի:

Փոփոխման ներկայացվող հողամասերը գտնվում են Ձորաղբյուրի  գյուղական համայնքի վարչական տարածքի արևմտյան մասում: 
0,9635 հա հողամասը քարքարոտ, կրային և ոչ բերրի վարելահող է և առկա են ջերմատուն հիմնելու համար նպաստավոր պայմանները և կոմունիկացիաները: 

Առկա են համայնքի ավագանու որոշումը`/հողի նպատակային նշանակության փոփոխությանը հավանություն տալու մասին/, մարզպետի դրական եզրակացությունը, համայնքի ղեկավարի կարծիքը /ամփոփ բացատրագիր/, 1:2000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում, ինչպես նաև ՀՀ կառավարության 2001 թ. հունվարի 17-ի <<Հողերի օգտագործման սխեմաներ կազմելու կարգը հաստատելու մասին>>  N 30 որոշման պահանջներին համապատասխան անհրաժեշտ նյութերը:


	3.
	Տվյալ բնագավառում իրականացվող քաղաքականությունը

	
	Նախալեռնային գոտու ոչ բերրի հողերը առավել արդյունավետ հնարավոր է օգտագործել ջերմատներ հիմնելով:


	4.
	Կարգավորման նպատակը և բնույթը

	
	Գյուղատնտեսական նշանակության ոչ բերրի հողերի միավոր մակերեսից առավելագույն բերքատվության ապահովում, նոր աշխատատեղերի ստեղծում: 

 

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ տարածքային կառավարման, ՀՀ քաղաքաշինության, ՀՀ գյուղատնտեսության, ՀՀ  բնապահպանության, ՀՀ մշակույթի, ՀՀ էներգետիկայի և բնական պաշարների նախարարություններ, ՀՀ ԿԱ անշարժ գույքի կադաստրի պետական կոմիտե


	6.
	 Ակնկալվող արդյունք

	
	Հողամասի կադաստրային արժեքների տարբերության վճարման արդյունքում Ձորաղբյուրի գյուղական համայնքի բյուջեն կհամալրվի լրացուցիչ գումարներով, կստեղծվեն   նոր աշխատատեղեր:


                 ՀՀ տարածքային կառավարման նախարարի
               առաջին տեղակալ

   

                         Վ.Տերտերյան 

